
wéckelt. Bon, an do kommen dann natierlech och
Projektiounen dran an och Detailanalysen. An eng,
zum Beispill, kann ech lech scho soen, déi wéll ech
schonn erauszéien, dat ass: 40 % vun den Autos-
beweegungen zu Létzebuerg sinn Autosheweegun-
gen énner 5 Kilometer. An ech mengen, mir sinn eis
alleguer eens, datt den Auto net erfonnt ginn ass fir
esou kuerz Distanzen. Dat sinn Distanzen, déi sech
natierlech enorm gutt eegne fir de Vélo.

Duerfir huet de VElo och zu Létzebuerg e ganz
grousst Potenzial' A villes, wat mer an der Ver-
gaangenheet nach un Nodeeler haten, topografe-
scher, dat gétt et eigentlech haut net méi an deem
Mooss. Eischtens kann een och Infrastrukturen do
bauen, fir déi Topografie ze iwwerwannen. Mee
virun allem mam Pedelec, mat der Assistance élec-
trique fir de Vélo, gétt et eigentlech keng Contrainte
méi, och net méi am Alter. Jiddweree kann haut um
VElo fueren. Dat Eenzegt, wat feelt, dat ass eeben e
konsequenten, koharenten nationale Vélosreseau.
An net, wéi Der et richteg gesot hutt, einfach mat
Strécher op der Strooss, mee mat wierklech
ofgetrennte flotte Pisten, mindestens op deenen
Haaptachsen, géif ech emol soen, an dann natier-
lech och innerorts, dat heescht, datt d'Zesumme-
spill mat de Gemenge gutt fonctionéiert. An do
wderten och Richtlinnen am Plan national de mobi-
lité dra sinn, déi ech da wéert virstellen.

Insgesamt, wéi gesot, e grousse Merci fir déi breet
Zoustémmung. Ech mengen, mir ginn hei deem
gerecht, wat och de Finanzminister bei sengem
Budget gesot huet: ,D'Investissementer sollen
héich bleiwen.” Dat maache mer, natierlech och, fir
d’Ekonomie ze stimuléieren, mee mir maachen et
awer och, well dat heiten alles Investissementer
sinn, déi Létzebuerg wélle weider fit halen a fit
maache fir d'Zukunft, datt dat Land sech nach ka
weiderentwéckelen. Merci.

B Une voix.- Trés bien!

B M. Fernand Etgen, Président.- Merci villmools
dem Har Minister Frangois Bausch. D'Diskussioun
ass elo ofgeschloss.

Motion 1

Mir kommen nach zur Ofstémmung iwwert d’Mo-
tioun, déi bei déser Diskussioun deponéiert ginn ass.

Vote sur la motion 1

D’Ofstémme fankt un. Fir d'éischt déi perséinlech
Stémmen. Duerno de Vote par procuration. De Vott
ass ofgeschloss.

Dés Motioun ass mat 58 Jo-Stémme bei 2 Absten-
tiounen ugeholl.

Ont voté oui: Mmes Diane Adehm, Nancy Arendt
épouse Kemp (par M. Laurent Mosar), M. Emile
Eicher (par M. Jean-Paul Schaaf), MM. Félix Eischen,
Paul Galles, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes, Marc Lies, Georges Mischo, Mme
Octavie Modert, M. Laurent Mosar, Mme Viviane
Reding (par Mme Octavie Modert), MM. Gilles Roth,
Jean-Paul Schaaf, Marc Spautz, Serge Wilmes,
Claude Wiseler et Michel Wolter (par M. Jean-Marie
Halsdorf) ;

MM. Guy Arendt, André Bauler, Gilles Baum, Mme
Simone Beissel, MM. Frank Colabianchi, Fernand
Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et
Mme Lydie Polfer (par M. Max Hahn) ;

Mme Simone Asselborn-Bintz, M. Dan Biancalana,
Mmes Tess Burton, Francine Closener (par M. Yves
Cruchten), MM. Yves Cruchten, Mars Di Bartolomeo,
Georges Engel, Claude Haagen, Mmes Cécile
Hemmen et Lydia Mutsch ;

Mme Semiray Ahmedova, MM. Carlo Back, Frangois
Benoy (par Mme Stéphanie Empain), Mmes Djuna
Bernard, Stéphanie Empain, Chantal Gary, M. Marc
Hansen, Mme Josée Lorsché et M. Charles Margue ;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

MM. Sven Clement et Marc Goergen.

Se sont abstenues: Mmes Myriam Cecchetti et
Nathalie Oberweis.

Le saviez-vous ?

CONFERENCE DES PRESIDENTS

La commission dénommée « Conférence
des Présidents » décide des questions re-
latives a l'organisation des travaux parle-
mentaires, propose l'ordre du jour de la
Chambre et donne son avis au sujet des
projets de reglement grand-ducal pour les-
quels son avis est requis en vertu d'une
disposition légale.

14. 7822 - Projet de loi relative a I'émis-
sion de lettres de gage, et portant :

1° transposition de la directive (UE) 2019/2162 du
Parlement européen et du Conseil du 27 novembre
2019 concernant I'émission d'obligations garan-
ties et la surveillance publique des obligations ga-
ranties et modifiant les directives 2009/65/CE et
2014/59/UE;

2° mise en ceuvre du reglement (UE) 2019/2160 du
Parlement européen et du Conseil du 27 novembre
2019 modifiant le reglement (UE) n° 575/2013 en
ce qui concerne les expositions sous forme d'obli-
gations garanties ; et

3° modification de :

a) la loi modifiée du 5 avril 1993 relative au sec-
teur financier ;

b) la loi modifiée du 23 décembre 1998 portant
création d’'une commission de surveillance du sec-
teur financier ;

c) la loi modifiée du 17 décembre 2010 concer-
nant les organismes de placement collectif ; et de

d) la loi modifiée du 18 décembre 2015 relative a
la défaillance des établissements de crédit et de
certaines entreprises d'investissement

Mir kommen dann elo bei de Projet de loi 7822
iwwert d'Ausgab vu Pandbréiwer. D'Riedeziit ass
nom Basismodell festgeluecht an ech géif direkt
d'Wuert un de Rapporter vun désem Projet de loi
ginn, an dat ass den honorabelen Har André Bauler.
Har Bauler, Dir hutt d'Wuert.

Rapport de la Commission des Finances et du Bud-
get

B M. André Bauler (DP), rapporteur.- Merci, Har
President. Léif alleguer, d’Finanzwelt bleift net
stoen. Mat enger enormer Vitess kommen nei Tech-
nologien op de Maart. Et ginn nei Finanzproduite
konzipéiert - de Choix gétt also méi grouss. De
Legislateur - dat si mir - ass gefuerdert, fir derfir ze
suergen, datt de gesetzleche Kader zu all Moment
désen Entwécklunge Rechnung dréit.

Et gétt och Produiten, déi schonn zanter Joerzéng-
ten, wann net Joerhonnerte bestinn. ,Lettres de
gage”, op Daitsch bekannt énner ,Pfandbriefe”, a
wéi de President ganz richteg sot, op Létzebuer-
gesch ,Pandbréiwer”, gétt et zum Beispill zénter
dem 18. Joerhonnert. Et handelt sech ém e Schold-
instrument, erausgi vun enger Bank, dat duerch
Aktive gedeckt ass. D'Legislatioun ronderém dést
Finanzinstrument muss ugepasst ginn.

An deem Kader presentéieren ech lech haut de Rap-
port zum Projet de loi 7822 iwwert d'Lettres de
gage. De Projet ass am Fréijoer, an zwar genee de
7. Mee dést Joer, deposéiert ginn. Et geet éisch-
tens drém, fir déi europdesch Direktiv 2019/2162
vum 27. November 2019 iwwert d'Lettres de gage
an d'éffentlech Kontroll vun den Obligations garan-
ties a Létzebuerger Recht émzesetzen. Zweetens
gétt d'europdescht Reglement 2019/2160 vum 27.
November 2019 iwwert d'Obligations garanties
émgesat.

D'Zil vun désem Gesetzesprojet ass et, fir déi uge-
strieften Harmonisatioun vun den Normen, déi
d’Emissioun vun Obligations garanties an der Euro-
paescher Unioun reegelen, an nationaalt, a Létze-
buerger Recht émzesetzen. Doriwwer eraus gétt
eng Approche ,Produit” an désem Projet propo-
séiert. Schlussendlech limitéiert sech mat désem
Text d’Emissioun vun de Lettres de gage net just op
spezialiséiert Etablissementer, mee den Acces gétt
énner strenge Bedingungen op all Bank ausgeweit.

D'Lettres de gage si Scholdinstrumenter, déi vun
engem Kredittinstitut ausgestallt ginn. Dés Lettres
de gages ginn iwwer gewéssen Aktive vun désem
Kredittinstitut gedeckt. E wichtegen Aspekt ass
deen, datt den duebele Recours géllt, dat heescht,
datt d'Investisseuren d’privilegiéiert Recht op d’Ak-
tiven hunn, déi als Garantie hannerluecht goufen.
Wann dés Aktiven net duerginn, fir d'Schold géint-
iwwer den Investisseuren ze beglaichen, dann hunn
d'Investisseuren nach e Recht op dat, wat een
nennt ,masse restante”, d'Masse restante vun der
Bank selwer, awer just als ,chirographaire Creancie-
ren”. Wat si chirographaire Creancieren? Dat si
Creancieren, déi weeder e Privileeg nach eng Hypo-
théik hunn. D'Lettres de gage gélle generell als
sécher Finanzéierungsquellen, souguer a Krisen-
zditen.

Wéi de Finanzministere der Finanz- a Budgetskom-
missioun op Nofro hi preziséiert huet, waren an der
Period vun Enn 2018 bis Métt 2021 zwee speziali-
séiert Etablissementer fir d'Lettres de gage re-
gistréiert, dovunner eent aktiv an eent am souge-
nannte ,run-off’. Am Joer 2022 wiert dat lescht
Etablissement dann och mat sengen Aktivitéiten zu
Létzebuerg ophalen, well de Grupp sech nei struk-
turéiert.

Déi europdesch Direktiv 2019/2162 vum 27.
November 2019 iwwert d’Erausgi vun den Obliga-
tions garanties an d'éffentlech Kontroll dovunner

schaaft en harmoniséierte Kader fir d'Obligations
garanties an der Europdescher Unioun. Bis haut
gétt d’Emissioun vun de Lettres de gage iwwert
d'ofgednnert Gesetz vum 5. Abréll 1993 iwwert de
Finanzsecteur gereegelt. Et ass gutt ze wéssen,
datt d'Dispositioune vum Gesetz vum 5. Abréll
1993 scho relativ no un den Dispositioune vun der
Direktiv 2019/2162 sinn. Déi Direktiv gesdit Reege-
len zu den Obligations garanties vir, Reegelen, déi
d’Investisseure schiitzen, hir strukturell Eegeschaf-
ten definéieren, déi &ffentlech Kontroll virgesinn a
Verflichtunge fir d'Veréffentlechung virschreiwen.

De Staatsrot huet an désem Kontext e puer formell
Oppositioune formuléiert, déi integral am Text iwwer-
holl goufen. Et goufen och eng ganz Rei zousitzlech
Annerunge vum Staatsrot ugeholl. D'Virschléi vun
der héijer Kierperschaft goufen awer net all mat iw-
werholl, well d'Zil vum Gesetzesprojet net just dorop
begrenzt ass, fir déi europdesch Texter émzesetzen.
Zousatzlech soll eng gewésse Kontinuitéit mam
ofgednnerte Gesetz vum 5. Abréll 1993 bestoe
bleiwen.

De Gesetzesprojet, 1éif Kolleeginnen a Kolleegen,
Har President, dee mer hei virleien hunn, gesait
zwou Haapténnerunge vir. Eischtens soll de Létze-
buerger Regimm vun de Lettres de gage gldichzai-
teg mam neien europdesche Regimm vun den Obli-
gations garanties an engem Text koexistéieren, dat
heescht, datt d'Obligations garanties als Souskate-
gorie vun de Lettres de gage, vun de Pandbréiwer,
gesi ginn. Bis elo gétt et just de Létzebuerger
gesetzleche Kader, deen awer scho ganz no un der
Direktiv ass.

Zweetens gétt eng Approche ,Produit” agefouert.
D’Emissioun vun de Lettres de gage gétt also
iwwert e separat Gesetz gereegelt. D’Emissioun
vun de Lettres de gage gétt deemno erweidert. Et
kénnen also an Zukunft net just spezialiséiert Eta-
blissementer, sougenannt ,banques d'émission de
lettres de gage”, mee och klassesch Bankinstituter,
wéi mir et dacks soen: ,Universalbanken®, Lettres
de gage erausginn, dést natierlech &nner strenge
Bedingungen. Dat heescht awer net, datt de
Regimm vun de spezialiséierten Etablissementer
ofgeschaaft gétt.

De Gesetzesprojet ass a verschidde Kapitelen
énnerdeelt. Dat éischt Kapitel reegelt d’Emissioun,
also d’Erausgi vun de Lettres de gage. Virun allem
gétt definéiert, wéi eng Konditiounen ze erfélle
sinn, fir datt eng Lettre de gage als ,obligation ga-
rantie européenne” oder ,obligation garantie euro-
péenne de qualité supérieure”, wéi am Text steet,
géllt. Zousatzlech ginn d'Garantien erklaert, vun
deenen d'Investisseure profitéieren. Ech ziele se
kuerz op: den duebele Recours, d'Preferenzrecht,
Ufuerderunge ronderém d'Couverture, d'Masse de
couverture, d’'physesch Aktiven, déi als Sécherheet
benotzt ginn, an d’Liquiditéitsufuerderungen.

De Gesetzesprojet geséit keng verldngerbar Eche-
ance vir. Dés Optioun gouf also net aus der Direktiv
2019/2162 iwwerholl, ausser am Fall vun der Insol-
vabilitéit vum Kredittinstitut.

Dat zweet Kapitel reegelt d'Virschréften, deenen
d'Kredittinstitut énnerlait, dat eeben d'Lettres de
gage, d’Pandbréiwer, erausgétt. Méi prezis geet et
also drém, wéi d'Autorisatioun fir e Lettres-de-gage-
Programm erausgi gétt a wéi d’Aschreiwung vun de
sougenannten ,actifs de couverture” am Gage-
Regéster virgeholl gétt. Et geet och ém déi obliga-
toresch Kommunikatioun un d'CSSF an un d'Inves-
tisseuren an et geet ém d'Kontroll vum agreéierten
a spezialiséierte Réviseur d'entreprise.

Dat drétt Kapitel erklaert d'’Kontroll vun de Lettres
de gage. D’CSSF gétt als Autoritéit uginn, déi d'Res-
pektéiere vum Gesetz iwwerwaacht. D'CSSF kritt
also, wéi esou dacks, och hei Pouvoire fir ze iwwer-
waachen, ze enquétéieren an ze sanktionéieren.

Dat véiert a lescht Kapitel schiitzt d'Bezeechnunge
Jlettre de gage”, ,obligation garantie européenne”
an ,obligation garantie européenne de qualité supé-
rieure”.

Fir zousatzlech Erklarunge verweisen ech op de
Commentaire des articles.

Elo wéll ech awer nach kuerz op d’Avisen, déi mer
erakruten, agoen. De Staatsrot hat sdin Avis den
28. September dést Joer erausginn. De Staatsrot
énnerstétzt d'maximal Limitt vun der Emissioun vun
de Lettres de gage, well se d'juristesch Sécherheet
an d'Sécherheet vun de Creanciere vum Kredittinsti-
tut erhéicht. Dés Limitt soll jo - fir datt ee besser
versteet - fir Glaichgewiicht, en Equiliber téscht de
Rechter vun den Deposanten an anere Creanciere
suergen.

De Staatsrot huet verschidde formell Opposi-
tiounen ausgeschwat, notamment fir derfir ze suer-
gen, datt d’'Emsetzung méi no un der Direktiv soll
bleiwen. Zousdtzlech huet déi héich Kierperschaft
nach eng Rei Prezisioune gefrot. A sengem Avis
complémentaire huet de Conseil d’Etat d’Amende-
menter guttgeheescht.

An hirem Avis vum 12. Juli 2021 huet d’'Chambre de
Commerce dése Projet begréisst. Virun allem sinn

d'Ouverture fir d’Emissioun vu Lettres de gage op
all Kredittinstitut an d’Harmonisatioun um euro-
paesche Plang vu Virdeel fir de Secteur. D’Handels-
kummer huet d'quantitativ Limitt vun 20 % kriti-
séiert - &nner anerem géife Prezisioune feelen.
D’Handelskummer gétt hiren Accord zu désem Pro-
jet, awer sous réserve, datt d'Fro vun der quantita-
tiver Limitt gekldert gétt. Iwwerdeems wier déi
administrativ Amende ze héich ugesat.

Fir Detailer verweisen ech hei op déi respektiv
Avisen.

Ech wéll lech op déser Plaz Merci soe fir Ar
Opmierksamkeet, an e besonnesche Merci un den
Har Finanzminister an un den zoustannege Beam-
ten aus dem Ministeére fir déi exzellent Zesummen-
aarbecht am Kader vun désem Projet. An am
Numm vu menger Fraktioun géif ech dann och hei
den Accord zu désem Gesetzesprojet ginn. Vill-
mools merci.

B Une voix.- Trés bien!

B M. Fernand Etgen, Président.- An ech soen dem
Har Rapporter André Bauler villmools Merci a ginn
d'Wuert un den honorabelen Har Laurent Mosar.

Discussion générale

B M. Laurent Mosar (CSV).- Jo, merci, Har
President. Ech wéilt och ufdnke mat engem ganz
grousse Merci un eise Rapporter, deen eis dee Pro-
jet net némmen am Detail erkldert huet, mee deen
och nach e klengen Historique gemaach huet an eis
och nach eng Kéier juristesch erkldert huet, wat eng
Lettre de gage ass. An ech hu mech 40 Joer méi
jonk gefillt, Har Rapporter: Wéi ech namlech am
gischte Joer Droit war, war émmer de Gage um Pro-
gramm an et war émmer eng Fro, déi mer immens
gefaart hunn, well et war eng komplizéiert Fro.
Duerfir merci fir mir och dee flotte Moment do ginn
ze hunn.

Ech wéilt zum Projet soen, an Dir hutt dat erklaert:
Fir d’éischt geet et hei ém eng Transpositioun vun
enger Direktiv, eng Harmonisatioun. Doniewent gétt
awer och eng nei Zort vu Produit agefouert. An Dir
weésst - an do adresséieren ech mech éischter un
de Finanzminister -, datt ech mech jo oft hei méi
kritesch mat Transpositioune vun Direktiven auser-
neesetzen, well ech fannen, datt mer am Moment
amgaange sinn, um europdeschen Niveau awer
vldicht heiansdo e bésselchen ze vill ze reguléieren.

Dat hei, muss ech awer soen, ass eigentlech eng
Direktiv, déi &dusserst positiv ass, déi och der
Finanzplaz wierklech eppes bréngt, well et hei u
sech zu enger Harmonisatioun kénnt an engem
Beraich, wou ech mengen, datt d’létzebuergesch
Finanzplaz wierklech e ganz groussen Knowhow
scho sdit Joren huet. An ech mengen duerfir och,
datt dat heite Gesetz sech wierklech och waert
ganz positiv fir déi Finanzplaz auswierken.

Duerfir wéert ech hei mat engem ganz grousse
Pleséier och den Accord vu menger Fraktioun ginn.
Merci.

B Une voix.- Trés bien!

B M. Fernand Etgen, Président.- Merci villmools,
Har Mosar. An da ginn ech d'Wuert weider un déi
honorabel Madamm Josée Lorsché.

B Mme Josée Lorsché (déi gréng).- Villmools
merci, Har President. Ech hu mech zwar elo net vill
méi jonk gespiert, mee dat ass awer elo net esou
wichteg. Ech wéilt dem Har Bauler Merci soe fir sdi
gudde Rapport an deen interessanten Historique,
deen awer wierklech flott nozelauschtere war.
Domat den Accord.

B M. Fernand Etgen, Président.- Merci, Madamm
Lorsché. An da ginn ech d'Wuert un den Har
Georges Engel.

B M. Georges Engel (LSAP).- Jo, merci och dem
Har Bauler fir déi ganz gutt Explikatiounen. Merci
och fir de Rapport. An ech ginn heimadder den
Accord vun der LSAP.

B M. Fernand Etgen, Président.- Merci, Har Engel.
An ech ginn d'Wuert direkt weider un den Har Fer-
nand Kartheiser.

B M. Fernand Kartheiser (ADR).- Ech mengen, Har
President, dat Wichtegst, wat een hei elo ka soen,
dat ass, dem Har Bauler villmools Merci ze soen,
well en huet alles gesot, wat vum Contenu hier ze
maachen ass. Also villmools merci! A mir ginn och
den Accord als ADR.

B M. Fernand Etgen, Président.- Merci villmools,
Har Kartheiser. A leschten ageschriwwene Riedner
ass den honorabelen Har Sven Clement.

B M. Sven Clement (Piraten).- Jo, villes gouf scho
gesot. E Merci och un de Rapporter fir dee ganz
extensive Rapport. Dat gouf nach net vun alle
gesot. Dofir soen ech nach eng Kéier Merci, a mir
ginn och eisen Accord heizou.

B M. Fernand Etgen,
Clement.

Président.- Merci, Har

D'Regierung huet d’'Wuert, den Har Finanzminister
Pierre Gramegna.

Prise de position du Gouvernement

B M. Pierre Gramegna, Ministre des Finances.-
Merci, Har President. Dir Dammen an Dir Haren De-
putéiert, ech si frou, dass dése Projet esou eng
grouss Zoustémmung kritt. Dat ass och de Ver-
déngscht vum Rapporter André Bauler, deen dat
effektiv ganz gutt gemaach huet. An ech waert och
dofir elo net ze vill an den Detail goen, well hien
huet alles gutt erkldert. Loosst mech just e puer
komplementar Informatioune ginn.

Dat hei ass e Projet de loi, dee gutt ass fir eis
Finanzplaz, fir déi ze diversifizéieren. An dat hat
och den Haut comité de la place financiére erkannt
an en hat jo och recommandéiert, dass mer an déi
Richtung solle goen. Mir hunn um nationale Plang
iwwert déi lescht Joren hei legiferéiert, fir déi
Lettres de gage kénne méi ze gebrauchen, an du
koum dann och dés Direktiv 2019, déi de Cadre juri-
dique vergréissert a méi breet mécht.

Et geet dréms, eng Harmonisatioun ze maache vun
der Emissioun a vun der Surveillance vun de Lettres
de gage, an och doréms, de richtegen Equiliber ze
fannen, wéi den Deputéierten André Bauler richteg
gesot huet, vun der Protektioun vun den Investis-
seuren a Lettres de gage op dar enger Sait an tradi-
tionellen a klasseschen Deposanten op dar anerer
Sait.

Mir haten zu Létzebuerg e Cadre juridique, deen en
fait limitéiert huet, wien esou Lettres de gage kéint
erausginn. Dat ware spezialiséiert Banken a soss
keen! An dat ass e Modell, deen en fait amgaangen
ass auszelafen an deene meeschte Lanner. An d'In-
novatioun, déi dés Direktiv bréngt, ass, dass all Typ
vu Bank dat maache kann, wa se natierlech ver-
schidde Konditioune respektéiert. An déi Obligation
garantie, wéi d'Wuert et seet, ,garantie” ass natier-
lech dat, wat drénner léit: de Gage, den Objet, dee
garantéiert gétt. An domadder ass dat heiten na-
tierlech och eng Kontributioun un d’Finanzstabili-
téit, net némme vun den Investisseuren, mee en fait
vun der ganzer Kredittwelt.

Et ass esou, dass mer dann elo zu Létzebuerg déi
Spezialitéit, déi mer haten - dat waren auslannesch
Banken, déi spezialiséiert waren an de ,Pfand-
briefe”, dat waren oft daitsch Banken, oder ,Lettres
de gage" op Franséisch -, dass mer déi awer baibe-
halen. Dat sinn da spezialiséiert Banken. An do der-
nieft gétt et dann déi europdesch Direktiv, déi dann
elo hei an den Asaz kénnt, wou een dann als Univer-
salbank, als Generalistebank, dat heiten och ka
maachen, wann ee verschidden Oplagen op sech
hélt.

Dat wéert eis héllefen, eng Gamm Produiten op de
Marché ze bréngen, déi et soss net gouf. Mir hunn
2018 - an dat ass mdi leschte Punkt, deen nach net
erwdant ginn ass - d’Lettres de gage justement
gebraucht, fir Energie-renouvelablen ze finanzéie-
ren. Dat heescht, dat hei ass e Produit, dee pré-
téiert sech gutt fir d'Finance soutenable, an dat
begréissen ech an ech mengen, dat ass och fir
d'Zukunft eppes Wichteges. A mat désem Gesetz
wdert ee kénne Lettres de gage fir Energies renou-
velables oder aner klimafréndlech Produite maa-
chen, finanzéieren an och refinanzéieren. De Refi-
nanzement war bis elo net méiglech.

Ech freeé mech och, dass mer dat konnten an den
néidegen Delaie maachen. Et ass eng komplizéiert
Direktiv, wou d’Kommissioun de Lanner e bésse
méi Zait ginn hunn. Mir sinn hei gutt an der Zait, an
dofir allen Acteuren, déi hei dru geschafft hunn, vill-
mools merci.

B M. Fernand Etgen, Président.- Merci dem Har
Finanzminister Pierre Gramegna. D'Diskussioun ass
elo ofgeschloss.

Mir kommen zur Ofstémmung iwwert de Projet de
loi 7822. Den Text steet am Document parlemen-
taire 7822°.

Vote sur I'ensemble du projet de loi 7822 et dis-
pense du second vote constitutionnel

D'Ofstémme fankt un. Fir d’éischt déi perséinlech
Stémmen. Duerno komme mer zum Vote par pro-
curation. De Vott ass ofgeschloss.

De Projet de loi ass mat 60 Jo-Stémmen eestém-
meg ugeholl.

Ont voté oui: Mmes Diane Adehm, Nancy Arendt
épouse Kemp (par M. Laurent Mosar), MM. Emile
Eicher (par Mme Diane Adehm), Félix Eischen, Paul
Galles, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes, Marc Lies, Georges Mischo,
Mme Octavie Modert, M. Laurent Mosar,
Mme Viviane Reding (par Mme Martine Hansen),
MM. Gilles Roth, Jean-Paul Schaaf, Marc Spautz,
Serge Wilmes, Claude Wiseler et Michel Wolter (par
M. Georges Mischo) ;

MM. Guy Arendt, André Bauler, Gilles Baum,
Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et
Mme Lydie Polfer (par M. Max Hahn) ;

Mme Simone Asselborn-Bintz, M. Dan Biancalana,
Mmes Tess Burton, Francine Closener (par M. Yves

Cruchten), MM. Yves Cruchten, Mars Di Bartolomeo,
Georges Engel, Claude Haagen (par M. Georges
Engel), Mmes Cécile Hemmen et Lydia Mutsch ;

Mme Semiray Ahmedova, MM. Carlo Back, Frangois
Benoy (par Mme Stéphanie Empain), Mmes Djuna
Bernard, Stéphanie Empain, Chantal Gary, M. Marc
Hansen, Mme Josée Lorsché et M. Charles Margue ;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

MM. Sven Clement et Marc Goergen ;
Mmes Myriam Cecchetti et Nathalie Oberweis.

Freet d'Chamber d'Dispens vum zweete Vote
constitutionnel?

(Assentiment)
Et ass also esou decidéiert.

15. 7423 - Projet de loi concernant le re-
classement partiel de la voirie et la reprise
par I'Etat d'une série de chemins vicinaux et
portant modification de I'article 6bis de la
loi modifiée du 16 aoiit 1967 ayant pour ob-
jet la création d’'une grande voirie de com-
munication et d'un fonds des routes

Mir kommen elo zum Projet de loi 7423 iwwert de
Reklassement vu verschiddene Stroossen. D'Rie-
dezdit ass nom Basismodell festgeluecht. An ech
ginn d'Wuert direkt un de Rapporter vun désem Pro-
jet de loi, den honorabelen Har Carlo Back. Har
Back, Dir hutt d'Wuert.

Rapport de la Commission de la Mobilité et des
Travaux publics

B M. Carlo Back (déi gréng), rapporteur.- Har
President, Kolleeginnen a Kolleegen, Har Minister,
hei geet et drém, eis Gesetzgeebung un d’Anne-
runge vum Stroossennetz unzepassen, déi zanter
dem leschte Voiriesgesetz gemaach goufen. An dat
sinn der zimmlech vill, vu datt et sech hei ém d'Ge-
setz vum 22. Dezember 1995 handelt. Dobdi muss
een awer och erwénen, datt et fir d’Autobunne mat
der Loi modifiée vum 16. August 1967 e separat
Gesetz gétt.

Contournemente goufe gebaut, Nationalstroosse
goufen aus- oder émgebaut, d'Gemenge froe ree-
gelméisseg och op Staatsstroossen, déi duerch hir
Uertschafte ginn, Verkéiersherouegungsmooss-
name bis hin zu 30er-Zonen oder Zone-de-rencon-
tren. An et gétt och Fonctionnements- oder Priori-
téitsannerunge vu Stroossentrongonen, en fonction
vum wuessenden oder ofhuelenden Trafick an och
en fonction vum Ausbau vum éffentlechen Trans-
port.

Dat alles virausgesat, geet et also elo generell
doréms, en effikassen nationale Stroossereseau ze
garantéieren, dee meéiglechst a jour ass an de
Besoine vun haut a vu muer a puncto Persounen- a
Giddertransport gerecht gétt.

A ganz konkreet geet et hei am Projet de loi ém foll-
gend dradi Aspekter: éischtens, no all den Annerun-
gen, déi an deene leschte Jore virgeholl goufen, elo
nees eng kloer Hierarchie vun eisem Stroossennetz
ze etabléieren; zweetens, ze garantéieren, datt
d'Stroosse richteg énnerhale ginn, an eng Harmoni-
séierung vun de Stroossenamenagementer op natio-
nalem Niveau ze garantéieren; an dréttens, Stroos-
sen en fonction vun den Notzungsannerungen an de
leschte Joren nei anzeklasséieren. Gemenge-
stroosse ginn zum Beispill dem Staat iwwerdroen als
Chemin repris.

All dés Annerungen hu virun allem och zum Zil fir
ze kldren, wien zoustdnneg ass fir all dés Weeér ze
énnerhalen an och ze amenagéieren, wann do e Be-
soin ass, soudass dés Weeér an engem gudden
Zoustand benotzt kénne ginn. Dat sinn Aufgaben,
déi dem Staat zoufalen oder de Gemengen.

Fir dést ze illustréieren, ginn ech d'Beispill vum
Contournement vu Jonglénster. No dem Bau vum
Contournement vu Jonglénster gétt d'N11 op dem
Stéck, dat duerch Jonglénster geet, e Chemin
repris, CR. An de Contournement vu Jonglénster
kénnt dann natierlech nei an de Programme des
contournements d'agglomérations et trongons de
route derbdi. Dat kénnt Der am Artikel 10 vum Pro-
jet de loi noliesen.

Insgesamt gi mat désem Projet follgend Emklas-
séierunge gemaach: 1.535 Meter Chemins repris a
4.505 Meter Chemins vicinaux, also Feldweeér, ginn
zu Nationalstroossen. 25.173 Meter Feldweeér ginn
zu Chemins repris émklasséiert. 4.951 Meter Na-
tionalstrooss ginn zu CR erofgestuuft. 46.208 Me-
ter Chemins repris ginn zu Chemins vicinaux erof-
gestuuft a falen deemno nees an d’Kompetenz vun
de jeeweilege Gemengen. An 31.616 Meter Strooss
waren nach guer net aklasséiert a gi mat désem
Projet zu ronn zwee Dréttel als Nationalstrooss
aklasséiert an zu engem Dréttel als Chemins repris.

Do dernieft @nneren och nach eenzel Nimm vun
Nationalstroossen an CRen. Et gétt och eenzel
Oftriedunge vun éffentlechem Raum, deen un
d'Stroosse gebonnen ass, vum Staat un d'Gemen-
gen, zum Beispill d'Cessation de places publiques.

Insgesamt kritt de Staat mat all dése Changemen-
ter ronn 4.662 Meter Stroossen zouséatzlech ze
énnerhalen, a mam Akraafttriede vum Gesetz wéert
de staatleche Stroossereseau genee 850 Kilometer
Nationalstroossen an 1.882 Kilometer Chemins
repris beinhalten. All dés Annerunge sinn am Detail
an och mat de jeeweils betraffe Gemengen an den
eelef Tabloen an der Annex vun désem Projet de loi
festgehalen.

Da kommen ech zum Avis vum Staatsrot. De Projet
de loi ass den 12. Mderz 2019 deposéiert ginn. Am
éischten Avis vum 2. Juli 2019 hat de Staatsrot just
Froen opgeworf a legistesch Remarken zu deem
Projet de loi gehat, mee hat awer keng Opposition
formelle zum Projet de loi gemaach.

De Staatsrot huet awer eng Remark an de Considé-
rations générales gemaach am Sénn, datt dése Pro-
jet de loi némme géif d'Reprise an de Klassement
vun der Voirie communale an der Voirie étatique
virgesinn, an dést och vice versa. Et géif an deem
Sénn hei och dréms goe fir festzeleeén, wien zou-
stdnneg ass fir den Entretien an d'Gestioun vun de
jeeweilege Stroossen, ouni datt awer d'Proprietéit
géif anneren. Wann een en Transfert vun der Pro-
prieté vum Domaine public de I'Etat an den Do-
maine public vun de Gemengen envisagéiert hatt,
da misst dat am Projet de loi preziséiert ginn. Dést
huet dann zu engem Méssverstandnis téschent
dem Conseil d'Etat an der Regierung gefouert. Et
koum zu engem Amendement parlementaire, wou
versicht ginn ass, désen éischte Bemierkunge vum
Conseil d’Etat Rechnung ze droen.

Désen Amendement war da follgendermoosse for-
muléiert: « LEtat abandonne aux communes la
pleine propriété de la plate-forme des troncons de
routes nationales et places publiques énumérés a
I'annexe, tableaux Ill et X. »

De Staatsrot konnt awer dés Amendements parle-
mentaires net positiv aviséieren an huet zwou Op-
positions formelles gemaach wéinst Insécurités ju-
ridiques, wat och zu enger Reunioun am Staatsrot
selwer vum President vun der Chamberskommis-
sioun, dem Conseil d'Etat an de Beamte vun der Re-
gierung gefouert huet, fir den Dossier eng Kéier ze-
summen am Detail duerchzediskutéieren an d'Méss-
verstandnisser opzeklaren.

Eng vum Staatsrot sengen zwou Oppositions for-
melles ass aus dem Avis complémentaire a war
follgendermoosse motivéiert, an ech liesen dat op
Franséisch, well dat ass e bésse komplizéiert soss:
« Le Conseil d’Etat donne encore a considérer que
le projet de loi sous examen ne concerne qu'une
portion relativement réduite de la voirie publique,
de sorte que la propriété de la plus grande partie du
réseau resterait soumise a l'ancien régime juri-
dique. Il en découlerait une dualité de régimes qui
risque d'étre source de nouvelles difficultés. Si les
solutions jurisprudentielles dégagées de longue
date ne donnent pas satisfaction, il est nécessaire
d'élaborer une |égislation réglant le régime de pro-
priété de l'ensemble du réseau routier, faute de
quoi l'on risquerait d'aboutir a une pluralité de
regles différentes applicables a un réseau qui,
pourtant, est continu. »

Dat heescht, de Conseil d’Etat huet derfir pladéiert,
datt, wann een net just den Entretien, mee och
d'Proprietéit vum Terrain wéilt transferéieren, da
géif dat zwar goen, mee et misst een dat awer da
fir dee ganze Stroossereseau maachen, also am
Kader vun engem globale Gesetz, fir datt een eng
Pluralitéit vu Reegelen um selwechte Stroossere-
seau kéint vermeiden.

Dést huet derzou gefouert, datt eis Kommissioun
dunn am Accord mam Ministere awer dovunner
ofgesinn huet, fir och d'Stroosseproprietéit ze trans-
feréieren, a mat engem weideren Amendement nees
zur originaler Approche zréckkomm ass. Dése lesch-
ten Amendement gouf dann och an engem weideren
Avis complémentaire positiv vum Staatsrot aviséiert,
wat och erkldert, datt dése Projet de loi esou laang
duerch d’Prozedur gebraucht huet.

Et gouf kee weideren Avis zu désem Projet de loi.
Ech soen lech Merci fir d’Nolauschteren an ech
ginn domat och den Accord vun der grénger
Fraktioun.

B M. Fernand Etgen, Président.- Merci villmools
dem Har Rapporter Carlo Back. An als éischte
Riedner ass den honorabelen Har Serge Wilmes
agedroen. Har Wilmes, Dir hutt d'Wuert.

Discussion générale

B M. Serge Wilmes (CSV).- Merci, Har President.
Ech hale mech ganz kuerz. Ech soe Merci dem Har
Back fir sdi Rapport an ech ginn den Accord vun
der CSV-Fraktioun dozou.

B M. Fernand Etgen, Président.- Merci, Har Wilmes.
An da wier et um honorabelen Har Max Hahn.

B M. Max Hahn (DP).- Ech waert probéieren, dat
genausou séier ze maache wéi de Serge Wilmes.

(Hilarité)
Well dat net méiglech ass, probéieren ech, et nach
e béssen erauszezogeren. Ech wollt just de Mi-

nister nach eng Kéier énnerstétzen an dar Approche
oder deem Verspriechen, wat en eis gemaach huet,
fir an Zukunft vldicht méi oft déi heite Gesetzer
stémmen ze loossen; ech mengen, de Rapporter
huet et virdru gesot, et war 1996, wann ech mech
richteg erénneren. Wéi gesot, mer solle kucken, dat
e bésse méi zditno ze maachen, well et ass einfach
e risegen Avantage, besonnesch fir déi Stroossen,
déi d'Gemenge kréien, well se einfach vill méi frai
sinn, fir do verkéiersberouegend Mesuren ze maa-
chen. Well et ass awer natierlech e bésse méi en
zéie Prozess, wann dat iwwert d'Verwaltung muss
goen, wéi wann eng Gemeng dat ka maachen, well
d'Strooss an hirem Besétz ass.

Dést gesot, dem Rapporter villmools merci fir seng
zwee Rapporten, a mir ginn och eisen Accord, also
ech ginn den Accord vun der demokratescher
Fraktioun. Merci.

B M. Fernand Etgen, Président.- Merci, Har Hahn.
An da wier et um Har Dan Biancalana.

B M. Dan Biancalana (LSAP).- Merci, Har President.
Ech schléisse mech mengem Virriedner un, soen
dem Rapporter Merci fir sdi schréftlechen a
méndleche Rapport a ginn heimadder och den
Accord vun der LSAP-Fraktioun.

B M. Fernand Etgen, Président.- Merci, Har
Biancalana. An elo ass den Har Jeff Engelen scho
prett.

B M. Jeff Engelen (ADR).- Merci, Har President.
Ech wéll dem Har Carlo Back en héerzleche Merci
soe fir sdi schréftlechen a méndleche Rapport. Ech
mengen, et ass alles gesot, et brauch net nach
erganzt ze ginn oder baigefléckt ze ginn. Ech géif
him Merci soe fir sdi Rapport a mir ginn d'Zoustém-
mung vun der ADR zu désem Gesetzesprojet.

B M. Fernand Etgen, Président- Merci, Har
Engelen. An da wier et un der Madamm Myriam
Cecchetti.

B Mme Myriam Cecchetti (déi Lénk).- Jo, also bei
eis ass dat elo net esou. De Reklassement vun der
Voirie zwésche Gemeng a Staat géife mir ganz gare
matstémmen. Mee eis stéiert e klengen, e ganz klit-
zeklenge Projet dran, dat ass de Contournement vu
Kaerjeng, deen och drasteet, well deen nach net
gebaut ass. Duerfir wéilte mir eis hei enthalen.

A mir fannen déi Aktioun, déi haut stattfonnt huet,
dee Moratoire zwéschent der Biergerinitiativ an
deenen drdi nationalen Associatiounen, ndmlech
dem Mouvement écologique, Natur an Emwelt a
Youth for Climate immens flott. Dat beweist
namlech, datt dat keng NIMBY-Aktioune méi sinn,
mee datt et hei ém méi geet. Et muss ee wéssen,
datt mir um 15. Oktober (veuillez lire: um 15.
Februar) dést Joer schonn den Overshootday
haten - mir waren op Plaz zwee hanner Katar -, dat
heescht, wou mir theoreetesch eis Rohstoffer ver-
braucht haten, déi an engem Joer kénnen nowues-
sen. Mir sinn och dat Land, wat am meeschten zer-
sidelt ass an zerschnidden ass hei a ganz Europa.

A mir wéssen och, datt mir an dem Plan sectoriel
« Transports » minus 50 % musse packe par rapport
zu 2019, bis 2030. An 2030, soen ech émmer, dat
ass muer, dat ass en Zil, dat ass ganz héich. An dat
erreeche mer bestémmt net, andeems mer nei
Strossen a Contournemente bauen, wou mer Beem
émhaen, wou mer CO,-Emissioune geréieren, well
d'Baggere kommen. Wou och iwwregens den Har
Wolter - nee, net den Har Michel Wolter, mee den
Har Frank Wolter -, Direkter vun der ANF, an enger
Zeitung gesot huet, datt den Impakt vum Klimawan-
del elo esou staark ass, datt Kompromisser a Prio-
ritéiten néideg sinn. D'Gesondheetsrisike fir d'Ver-
jlingungsmoossname vum Bésch sinn esou grouss,
datt d’Krounendiecher vun de Walder onbedéngt
musse geschlosse bleiwen, soss riskéieren d'Wal-
der ofzestierwen. Dat heescht, mir musse probéie-
ren, esou mann wéi méiglech Béscher ofzeholzen.

A wann een e Contournement baut wéi deen zu
Kaerjeng, da gétt ofgeholzt an dat ginn da Lacher
an de Bésch, an da stierft deen of. A wann eis Bé-
scher ofstierwen, da verléiere mir alles, sou den
Har Wolter. An et ass immens wichteg, jee no Alter,
jee no Bamaart, jee no Bedingungen, wéi vill CO,-
Emissioune gespuert ginn. Dee Bésch ass en ale
Bésch, deen huet ganz vill CO,Emissioune ge-
spuert!

A fir deen, dee mengt, ech géif hei Blodsinn zielen:
De Roger Schauls huet op YouTube Filmer gesat,
déi si ganz kuckenswdert! Déi kénnt Der kucke
goen, och op der Biergerinitiativ hirem Site. Well
d’Beem sinn haut nach net gefllt, mee wann dat
bis geschitt, da kénne mer net méi zréckgoen. Dofir,
wannechgelift, iwwerleet lech et gutt!

Mir kénnen net jdizen, datt de Reebésch ofgeholzt
gétt, datt de Bolsonaro dat net richteg mécht, a mir
hei am Létzebuerger Land, mir holzen of a mir wél-
len dann nei Beem op eng Agrarwiss setzen. Déi
brauche mer och! Agrarflachen, déi nohalteg
bewirtschaft ginn, brauche mir der immens vill. Do-
fir kommt, mir biindelen dach alleguer eis Energien
heibannen an eis Iddien a setzen eis fir eng besser



